SURAT KELILING JABATAN PERDANA MENTERI BIL: 03/2026
NEGARA BRUNEI DARUSSALAM

PENGEMASKINIAN ELAUN PAKAIAN UNTUK
NEGERI BERIKLIM SEJUK

Pada menjunjung titah perkenan Kebawah Duli Yang Maha Mulia Paduka Seri
Baginda Sultan Haji Hassanal Bolkiah Mu'izzaddin Waddaulah, Sultan dan Yang
Di-Pertuan Negara Brunei Darussalam, adalah dengan ini dimaklumkan bahawa
pengemaskinian peraturan bagi pemberian Elaun Pakaian Untuk Negeri
Beriklim Sejuk, adalah seperti berikut:

1 Kadar Elaun Pakaian Untuk Negeri Beriklim Sejuk adalah sebanyak B$500.00
dan akan diberikan secara one-off sahaja sepanjang tempoh perkhidmatan
bagi pegawai dan kakitangan di dalam tanggagaji B.2 EB.3 atau sebanding
dan ke bawah yang telahpun ditetapkan di dalam jawatan mereka termasuk
pegawai dan kakitangan Beruniform Kerajaan dan yang menjalani Latihan
Dalam Perkhidmatan (LDP).

2: Pegawai dan kakitangan yang telah diberikan kemudahan ini sebelum
peraturan ini dikuatkuasakan adalah tidak lagi layak untuk menerima elaun
tersebut.

B Dengan ini, Surat Keliling Jabatan Perdana Menteri mengenai perkara ini dan

peraturan yang berkaitan yang dikeluarkan sebelum ini seperti berikut, iaitu:

3.1  Surat Keliling Jabatan Perdana Menteri bilangan 25/1984 mengenai
Elaun Pakaian Untuk Negeri-Negeri Sejuk adalah dibatalkan; dan

3.2  Para 3.1.4 (Elaun Pakaian) dari Surat Keliling Jabatan Perdana Menteri
bilangan 06/2017 Mengenai Syarat-Syarat dan Peraturan-Peraturan
Yang Mengawal Latihan Dalam Perkhidmatan Seberang Laut (LDPSL)
Bagi Pegawai-Pegawai/ Kakitangan adalah dikemas kini dan
diselaraskan dengan peraturan baharu ini. /A

4, Garis panduan bagi pelaksanaan bagi pemberian Elaun Pakaian untuk Negeri
Beriklim Sejuk adalah seperti di LAMPIRAN 1 yang akan dikemas kini dari
semasa ke semasa mengikut keperluan. Bagi sebarang pertanyaan lanjut
mengenai peraturan baharu ini, Kementerian dan Jabatan bolehlah
menghubungi pihak Jabatan Perkhidmatan Awam.

5 Surat Keliling ini adalah berkuat kuasa mulai 10 September 2026.

Sekianlah sahaja yang dapat dimaklumkan pada menjunjung titah perkenan
Kebawah Duli Yang Maha Mulia Paduka Seri Baginda Sultan dan Yang Di-Pertuan
Negara Brunei Darussalam.

"®rofesionalisme dan Integriti, Teras Keunggulan Perkhidmatan Awam"

.

[ AJMAN BIN-HAJI MELUDIN ]
Setiausaha Tetap<(Urustadbir Perkhidmatan Awam)

Jabatan Perdana Menteri,
Bandar Seri Begawan, BB3913
NEGARA BRUNEI DARUSSALAM

Rujukan : (3)JPM/SK/2026
Tarikh : 03 Rabiulakhir 1448
15 September 2026

Garis Panduan
Pemberian Elaun Pakaian untuk
Negeri Beriklim Sejuk
2026

1.1.

1.2,

2.1.

3.1

PENDAHULUAN

Garis Panduan ini bertujuan sebagai bahan rujukan Kementerian atau Jabatan yang
berkaitan dengan mekanisme pelaksanaan bagi pemberian Elaun Pakaian untuk
Negeri Beriklim Sejuk.

Dasar kemudahan ini akan digelar sebagai Garis Panduan bagi Pemberian
“Elaun Pakaian Untuk Negeri Beriklim Sejuk” bagi menggantikan peraturan
bagi pemberian “Elaun Pakaian Untuk Negeri-Negeri Sejuk”, Surat Keliling Jabatan
Perdana Menteri bilangan 25/1984.

TAKRIFAN

“Negeri-Negeri Beriklim Sejuk”.

Mana-mana negara atau wilayah yang mengalami purata suhu harian 18-
degree Celsius (18°C) dan ke bawah dalam sesuatu musim.
SYARAT-SYARAT KELAYAKAN

Kemudahan Elaun ini akan dihulurkan kepada Pegawai dan Kakitangan dalam

Perkhidmatan Awam yang telah ditetapkan dalam jawatan dalam tanggagaji B.2
EB.3 ATAU SEBANDING DAN KE BAWAH seperti senarai berikut:

BIL GELARAN TANGGAGAIJI SUKATAN TANGGAGAIJI
1. Umum (B) B.2 EB.3 dan ke bawah
2. Biro Mencegah Rasuah (BMR) BMR.8 dan ke bawah
3. Biro Kawalan Narkotik (BKN) BKN.12 dan ke bawah
4. Perkhidmatan Perguruan (PG) PG.3 dan ke bawah
5. Perkhidmatan Perguruan Ugama (PGU) PGU.3 dan ke bawah
6. Jabatan Penjara P.9 dan ke bawah
7. Jabatan Bomba dan Penyelamat PB.9 dan ke bawah
8. Perkhidmatan Perubatan (M) M.13 dan ke bawah
9. Perkhidmatan Perubatan (MD) MD.16P

3.2.

3.3.

4.1.

4.2.

5.1.

Pegawai atau Kakitangan dalam Perkhidmatan Awam yang menjalankan tugas-tugas
rasmi di luar negeri atau menghadiri mesyuarat atau persidangan dan/atau
menghadiri kursus atau latihan atau bengkel atau seminar termasuk yang menjalani
Latihan Dalam Perkhidmatan (LDP) hendaklah mendapatkan pengesahan mengenai
keadaan cuaca melalui aplikasi atau laman sesawang yang berkaitan dengan
kajicuaca yang sah oleh Jabatan Kajicuaca, Kementerian Pengangkutan dan
Infokomunikasi bagi negeri berkenaan terlebih dahulu sebelum menghadapkan
tuntutan ke Jabatan Perbendaharaan, Kementerian Kewangan.

Pihak Jabatan Perbendaharaan, Kementerian Kewangan hendaklah mengesahkan
suhu cuaca bagi negara yang akan dikunjungi oleh pegawai atau kakitangan
berkenaan terlebih dahulu sebelum memberikan kebenaran.

PERMOHONAN DAN TUNTUTAN

Permohonan bagi kemudahan elaun ini hendaklah dihadapkan melalui Ketua
Jabatan masing-masing sekurang-kurangnya SATU (1) MINGGU SEBELUM
keluar negeri atau selewat-lewatnya DUA (2) MINGGU SELEPAS pulang dari luar
negara; dan

Mana-mana permohonan yang dihadapkan selepas tempoh dua (2) minggu dari
tarikh pulang dari luar negara TIDAK BOLEH DITUNTUT.

KADAR ELAUN
Dasar kadar elaun bagi kemudahan ini adalah seperti berikut:

i. Kadar kemudahan ini adalah sebanyak B$500.00 SECARA SEKALI
SAHAJA (ONE-OFF) SEPANJANG TEMPOH PERKHIDMATAN bagi yang
menjalankan tugas-tugas rasmi di luar negeri atau menghadiri mesyuarat
atau persidangan dan/atau menghadiri kursus atau latihan atau bengkel atau
seminar; dan

ii. Kadar kemudahan ini akan diselaraskan dan disamaratakan dengan kadar
Elaun Pakaian yang dihulurkan kepada Pegawai atau Kakitangan dalam
Perkhidmatan Awam yang menghadiri Latihan Dalam Perkhidmatan (LDP) di
luar negeri.

6. TARIKH BERKUAT KUASA

6.1. Tarikh berkuat kuasa Garis Panduan bagi Pemberian Elaun Pakaian untuk Negeri
Beriklim Sejuk 2026 ini adalah pada 10 September 2026.

